
Direccién Xeral da Funcién Pablica

Orde do de 2021 do conselleiro de Facenda e Administracion Publica, pola que se
desenvolve a disposicion transitoria segunda do Decreto 37/2006, do 2 de marzo,
polo que se regula o nomeamento de persoal interino para o desempefio con
caracter transitorio de prazas reservadas a funcionarios e a contratacion temporal
de persoal laboral da Xunta de Galicia

A disposicion transitoria primeira da Lei 2/2015, de 29 de abril, do emprego publico de
Galicia, e a disposicion transitoria segunda do Real decreto lexislativo 5/2015, do 30 de
outubro, polo que se aproba o texto refundido da Lei do Estatuto basico do empregado
publico, establecen as previsions necesarias para facer posible a funcionarizaciéon do
persoal laboral fixo que realiza funcions ou desenvolve posto de traballo de persoal
funcionario, co fin de regularizar unha situacion insostible no marco da nova lexislacién
do emprego publico e facelo con pleno respecto dos principios constitucionais de
igualdade, mérito e capacidade e sen menoscabar os dereitos das persoas traballadoras
afectadas.

Na Comunidade Auténoma de Galicia publicase o Decreto 165/2019, do 26 de
decembro, polo que se establece o procedemento para a adquisicién da condicién de
persoal funcionario de carreira polo persoal laboral fixo do Convenio Colectivo Unico
do persoal laboral da Xunta de Galicia e se convoca 0S primeiros procesos para a
adquisicion da condicion de funcionario de carreira de corpos da Administracion xeral e
especial do persoal laboral fixo de diversas categorias e postos pertencentes aos grupos
I, 11, HI, 1V, e V mediante o cambio do seu vinculo xuridico. As ditas convocatorias
publicanse no Diario Oficial de Galicia do 17 de febreiro de 2020.

A Orde da Conselleria de Facenda e Administracién Publica do 10 de marzo do 2021
modifica 0 Anexo do Decreto 165/2019, do 26 de decembro, establecendo as
equivalencias entre as categorias profesionais do persoal laboral e as escalas de persoal
funcionario susceptibles da correspondente funcionarizacion.

Doutra banda, a disposicion transitoria primeira bis da Lei 2/2015, do 29 de aburil,
dispon que a aprobacion das correspondentes relaciéns de postos de traballo polo
Consello da Xunta de Galicia determinara a transformacion en postos de natureza
funcionarial daqueles postos que vifian sendo desempefiados por persoal laboral
temporal.

O Decreto 37/2006, do 2 de marzo, polo que se regula 0 nomeamento de persoal
interino para o desempefio con caracter transitorio de prazas reservadas a funcionarios e
a contratacion temporal de persoal laboral da Xunta de Galicia, modificado polo
Decreto 60/2019, do 23 de maio, incorpora a disposicion transitoria segunda que contén
unha habilitacion para elaborar unha lista Gnica como resultado da funcionarizacion.

Esta disposicion transitoria segunda prevé que, unha vez rematadas as primeiras probas
selectivas de acceso ao corpo, escala, especialidade, grupo, subgrupo ou agrupacion
profesional de persoal funcionario para incorporar o persoal laboral funcionarizado ou
para dar cobertura as prazas funcionarizadas orixinariamente clasificadas como laborais,
establecerase, se € o caso, unha Unica lista de chamamentos na cal se valoraran por igual

0s servizos prestados en virtude de relacion xuridica funcionarial e laboral na categoria
funcionarizada. Non obstante o anterior, no caso de ser necesario, a Comisién
Permanente elaborara unha Unica lista con anterioridade & finalizacion dos procesos de
funcionarizacion.

Neste intre e dado que estdn a piques de rematar 0S primeiros procesos para a
adquisicién da condicion de persoal funcionario polo persoal laboral fixo do Convenio
Colectivo Unico do persoal laboral da Xunta de Galicia, faise preciso desenvolver a
disposicion transitoria segunda do Decreto 37/2006, regulando un procedemento
axeitado para a elaboracion das listas Unicas. A elaboracion destas listas comezara coas
correspondentes aos grupos, corpos, escalas e especialidades afectadas polos procesos
de funcionarizacion convocados polas Resolucions da Direccion Xeral da Funcién
Publica do 7 de febreiro de 2020.

Na disposicién derradeira segunda do Decreto 60/2019 facUltase a persoa titular da
conselleria competente en materia de funcion publica para ditar as disposicions que
sexan necesarias para o desenvolvemento e aplicacion deste decreto.

A presente orde adeclase aos principios de boa regulacion contidos no artigo 129 da Lei
39/2015, do 1 de outubro, do procedemento administrativo comin das Administracions
publicas e no artigo 37 a) da Lei 14/2013, do 26 de decembro, de racionalizacién do
sector publico autonémico. O seu texto foi exposto a informacion publica no Portal de
Transparencia e Goberno aberto da Xunta de Galicia Asemade, foi sometido a informe
economico-financeiro da Direccion Xeral de Planificacion e Orzamentos, a informe
tecnoloxico e funcional da Direccion Xeral de Avaliacion e Reforma Administrativa e
da Axencia para a Modernizacion Tecnoloxica de Galicia e a informe da Asesoria
Xuridica Xeral.

Consecuentemente con todo o anterior, visto na Mesa Xeral de Empregados Publicos e
co informe da Comision de Persoal, no exercicio das facultades que me confire o artigo
34 da Lei 1/1983, do 22 de febreiro, de normas reguladoras da Xunta e da sUa
Presidencia,

RESOLVO

Artigo 1. Obxecto

Esta orde ten por obxecto regular o procedemento para a elaboracion das listas Unicas,
previstas na disposicion transitoria segunda do Decreto 37/2006, do 2 de marzo, para
dar cobertura temporal a todos os postos reservados a persoal funcionario, incluidos os
postos de natureza funcionarial orixinariamente clasificados como de persoal laboral.

Artigo 2. Ambito de aplicacion
1. Esta orde sera de aplicacion as listas Unicas que se elaboren, ao abeiro da disposicion

transitoria segunda do Decreto 37/2006, do 2 de marzo, para a cobertura transitoria de
postos reservados a persoal funcionario da Administracion Xeral da Comunidade

Autonoma de Galicia e de entidades publicas instrumentais do sector puablico
autonomico incluidas no artigo 45.a) da Lei 16/2010, do 17 de decembro, de
organizacion e funcionamento da Administracion Xeral e do sector pablico autondmico
de Galicia.

2. As persoas admitidas nas listas das categorias profesionais de persoal laboral
funcionarizadas incluiranse nas listas Unicas para a cobertura transitoria de postos de
persoal funcionario nos corpos, escalas ou especialidades declaradas equivalentes no
anexo do Decreto 165/2019, do 26 de decembro, nas condicions establecidas nesta orde,
incluidas as persoas penalizadas con posterioridade ao 15 de xullo de 2014, que non
resultasen excluidas posteriormente por calquera outra causa.

3. Exceptlanse desta regulacion as listas para a cobertura temporal de postos dos
servizos de prevencion e defensa contra incendios forestais.

Artigo 3. Requisitos

As persoas incluidas no ambito de aplicacion desta orde, integrantes das listas para a
cobertura temporal de prazas de persoal laboral, serdn admitidas nas listas Unicas,
sempre que cumpran os requisitos legais exixidos para 0 acceso ao correspondente
corpo, escala ou especialidade de persoal funcionario en que se clasifica a categoria
profesional laboral que se funcionariza, nos termos establecidos no artigo 8 do Decreto
37/2006, en concordancia coa sua disposicion transitoria segunda.

Artigo 4.Listas de vinculacion temporal de nova creacion

1.Poderan crearse novas listas para a cobertura transitoria de prazas de persoal
funcionario, naqueles supostos nos que non existan listas de natureza funcionarial para
dar cobertura aos postos das categorias laborais que se funcionarizan.

A Administracién podera limitar a inclusién nestas listas &s persoas integrantes das
listas de persoal laboral das categorias profesionais declaradas equivalentes.

2.Cando fose necesario crear novas listas de natureza funcionarial para cuxa inclusién
se requira a mesma titulacion xenérica ou especifica ca exixida para 0 acceso &s listas da
categoria profesional laboral funcionarizada declarada equivalente, a Administracion
poderé transformar de oficio as listas da categoria laboral correspondente en listas de
persoal funcionario do corpo, escala ou especialidade declarada equivalente.

As persoas integrantes das listas transformadas manteran as mesmas condicions que
tifan nas listas de persoal laboral das categorias profesionais equivalentes o dia da
entrada en vigor da resolucion pola que se publiquen as listas definitivas.

3.A Administracion comprobara que nas persoas integrantes das novas listas concorren
0s requisitos legais esixidos para ser admitidas nelas.

Artigo 5. Listas de vinculacion temporal en xestion

1. Non seré necesaria a creacion de novas listas de vinculacion temporal, no caso de que
existan, en xestion, listas de natureza funcionarial equivalentes as listas das categorias
profesionais laborais funcionarizadas ao abeiro do Decreto 165/2019, do 26 de
decembro.

Para os efectos do previsto neste artigo, teran a consideracion de listas de vinculacion
temporal en xestion de natureza funcionarial aquelas que estean en funcionamento para
dar cobertura a postos reservados a persoal funcionario dun corpo, escala ou
especialidade determinados.

2. As persoas integrantes das listas de contratacién temporal de persoal laboral de
categorias profesionais funcionarizadas interesadas en incluirse en listas en xestion de
persoal funcionario dun corpo, escala ou especialidade declarados equivalentes, deberan
presentar solicitude para a sGa inclusion nelas, resultando admitidos sempre que
cumpran 0s requisitos legais para 0 acceso ao corpo, escala ou especialidade
correspondente.

Nestas solicitudes de inclusion unicamente poderan modificarse os ambitos territoriais e
0s datos persoais.

Artigo 6. Méritos.

1. O baremo aplicable nas listas de vinculacion temporal elaboradas en
desenvolvemento da disposicion transitoria segunda do Decreto 37/2006, para a
cobertura transitoria de postos reservados a persoal funcionario, € o establecido no
artigo 9 do Decreto 37/2006.

2.Sen prexuizo do establecido no paragrafo anterior, nas listas Unicas para a cobertura
de postos de persoal funcionario tamén se valorardn os méritos que tiveran os
integrantes nas listas da categoria profesional laboral equivalente nos apartados b) e c)
do artigo 9 do Decreto 37/2006, nos termos establecidos nos artigos 9 e 12 do Decreto
37/2006.

3.Nas listas Unicas para a cobertura transitoria de postos reservados a persoal
funcionario valoraranse méritos por servizos prestados, ao abeiro do apartado b) do
artigo 9 do Decreto 37/2006, en categorias profesionais laborais declaradas equivalentes
no anexo do Decreto 165/2019 das que non existan listas de contratacion temporal.

Artigo 7. Solicitudes de admision.

1. Nos supostos previstos nos artigos 4 e 5 desta orde nos que fose preciso presentar
solicitude de admision, as persoas interesadas deberan presentala no prazo establecido
nas correspondentes resolucions de apertura, preferentemente por via electronica a
través do formulario normalizado, anexo I, contido na Orde do 22 de febreiro de 2021
(DOG do 26 de febreiro de 2021), accesible na sede electronica da Xunta de Galicia,
https://sede.xunta.gal.

Opcionalmente, poderan presentarse as solicitudes presencialmente en calquera dos
lugares e rexistros establecidos no artigo 16.4 da Lei 39/2015, do 1 de outubro, do
procedemento administrativo comun das administracions puablicas.

2. As persoas incluidas nas listas das categorias profesionais laborais funcionarizadas ao
abeiro do Decreto 165/2019, do 26 de decembro, deberan facer constar na sua solicitude
0s ambitos territoriais, central, autonémico, provincial ou conxunto de municipios, nos
que desexan prestar servizos, ata un maximo de oito, segundo 0s &mbitos nos que estea
clasificada a lista para a cobertura de postos de persoal funcionario declarados
equivalentes na que solicita a inclusion.

Artigo 8. Listas provisionais e definitivas

A Comision Permanente elevard as listas de vinculacién temporal Gnicas provisionais e
definitivas para o desenvolvemento transitorio de prazas reservadas a persoal
funcionario incluidas no &mbito de aplicacion desta orde & Direccion Xeral
competentente en materia de funcion publica para a sta publicacion no Diario Oficial de
Galicia, de conformidade co establecido no artigo 45 da Lei 39/2015, do 1 de outubro,
do procedemento administrativo comun das administracions publicas.

Nestas listas de vinculacion temporal figuraran as persoas admitidas con indicacién da
puntuacion resultante da aplicacion do baremo, conforme ao establecido no artigo 6 e
disposicion transitoria primeira desta orde, e as excluidas con expresion da causa de
exclusion.

Asi mesmo, as listas seran obxecto de publicidade no portal web corporativo da Xunta
de Galicia, http://funcionpublica.xunta.gal, apartado de <Listas de contratacion> e nas
oficinas de rexistro e atencion & cidadania da Xunta de Galicia.

Disposicién adicional primeira. Valoracion de servizos prestados nas actualizacions
provisionais de méritos.

Nas listas de natureza funcionarial en xestion que non estiveran afectadas por procesos
de funcionarizacién valoraranse, ao abeiro do artigo 9, apartado b) do Decreto 37/2006,
0s méritos por servizos prestados nas categorias profesionais laborais declaradas
equivalentes polo Decreto 165/2019 das que non existan listas de contratacion temporal
e que non se prevexa gue sexan obxecto de procesos de funcionarizacion por non existir
persoal laboral fixo destas categorias & entrada en vigor desta orde.

Esta valoracion realizarase nas actualizacions provisionais de méritos previstas no artigo
12 do Decreto 37/2006, respecto as categorias profesionais laborais que se sinalen
expresamente en cada actualizacion.

Disposicién adicional segunda. Excepcion a integracion nas listas do corpo superior
ou de xestion da Administracion Xeral da Comunidade Autonoma de Galicia de
persoas integrantes das listas do grupo I, categoria 4 e do grupo 11, categoria 7.

As persoas integrantes das listas do grupo I, categoria 4 (titulado/a superior) ou do

grupo 11, categoria 7 (titulados/as de grao medio) que pola titulacion que posuen lles
puidese corresponder estar incluidos nas listas do corpo facultativo superior de

Administracion especial da Administracion Xeral da Comunidade Auténoma de
Galicia, escala de enxefieiros, especialidades de enxefierias de camifios, canles e portos
ou enxefieria industrial, ou nas listas do corpo facultativo de grao medio de
Administracion especial da Administracion Xeral da Comunidade Autonoma de
Galicia, escala de enxefieiros técnicos, especialidades de enxefieria técnica agricola, de
conformidade coas equivalencias establecidas no anexo do Decreto 165/2019, do 26 de
decembro, modificado pola Orde do 10 de marzo de 2021, poderén presentar solicitude
de admision nestas listas de natureza funcionarial declaradas equivalentes ao abeiro do
establecido nos artigos 5 e 7 da presente orde.

Disposicién Transitoria Primeira. Méritos por procesos selectivos.

En tanto non se resolva o ultimo proceso selectivo para o ingreso no corpo, escala ou
especialidade ao que pertenzan as listas para a cobertura transitoria de postos de persoal
funcionario &s que se refire a presente orde, susceptible de valoracion ao abeiro do
apartado a) do artigo 9 do Decreto 37/2006, manteraselle aos integrantes admitidos a
valoracion dos méritos que tifian recofiecidos neste apartado nas listas da categoria
profesional laboral equivalente.

Sen prexuizo do disposto no paragrafo anterior, nas mencionadas listas para a cobertura
de postos de persoal funcionario valorarase no apartado a) do artigo 9 do Decreto
37/2006 un Unico proceso selectivo, seleccionandose aquel no que se tivese asignado
unha maior puntuacion no dito apartado.

Disposicion transitoria segunda. Inicio do proceso de elaboracion das listas Unicas.

1.A unificacion e elaboracion das listas Unicas reguladas na presente orde comezara
coas correspondentes aos corpos, escalas e especialidades afectadas polos procesos de
funcionarizacion convocados por Resoluciéns da Direccion Xeral da Funcién Publica
do 7 de febreiro de 2020, incluindo todas as categorias declaradas equivalentes, de
conformidade coas equivalencias establecidas no anexo do Decreto 165/2019, do 26 de
decembro, modificado pola Orde do 10 de marzo de 2021, a excepcion das seguintes:

-11-08: director/a de garderia infantil.
-11-40: mestre/a especialista en educacion infantil.
-1V-32:0perador/a codificador/a de datos de defensa contra incendios forestais.

As listas de contratacion temporal das categorias anteriormente mencionadas
manteranse transitoriamente para dar cobertura aos postos reservados a persoal laboral
desas categorias ata que non se funcionaricen.

2.Asi mesmo, iniciarase 0 proceso de integracion nas listas reservadas a persoal
funcionario do corpo superior da Administracion xeral da Comunidade Autonoma de
Galicia, escala de sistemas e tecnoloxias da informacién (subgrupo Al), mediante a
presentacion de solicitudes dos integrantes das listas para a cobertura temporal de
postos da categoria 18 (licenciado/a informatico) do grupo | nos termos establecidos no
artigo 5.2 desta orde.

Disposicidn transitoria terceira. Cobertura transitoria de postos reservados a persoal

laboral

A inclusién definitiva das persoas integrantes das listas de persoal laboral de categorias
funcionarizadas en listas de persoal funcionario dun corpo, escala ou especialidade
declarados equivalentes ao abeiro desta orde, implica o peche das correspondentes listas
de contratacion temporal de persoal laboral.

Cando se pechen as ditas listas, os postos que continlen reservados a persoal laboral

cubriranse, con carécter transitorio, coas listas de natureza funcionarial do corpo, escala
ou especialidade declarados equivalentes.

Disposicion derradeira unica. Entrada en vigor

Esta orde entrara en vigor o dia seguinte ao da sua publicacién no Diario Oficial de
Galicia.

Santiago de Compostela,
Valeriano Martinez Garcia
Conselleiro de Facenda e Administracion Publica

